ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 2-Ի N 502-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. ՀՀ Ֆինանսների նախարարություն 

	09 Սեպտեմբեր 2024

	
	01/26-1/18458-2024

	Ամփոփելով Ձեր 05.08.2024թ.թիվ ԱԱ/22/22918-2024 գրությամբ ներկայացված՝ «ՀՀ կառավարության 02/05/2013թ. N 502-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ ֆինանսների և ՀՀ առողջապահության նախարարությունների ներկայացուցիչների մասնակցությամբ ս.թ. օգոստոսի 29-ին հեռավար եղանակով կայացած քննարկման արդյունքները, հայտնում ենք հետևյալը.
նախագծի 2-րդ կետի 4-րդ ենթակետով խմբագրվող կարգավորումը նախատեսելու պարագայում, եթե մասնակիցը առաջարկում է ՀՀ-ում չգրանցված դեղամիջոց, ապա հայտով պարտադիր պետք է ներկայացնի «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ի կողմից տրված տեղեկանք՝ այն ՀՀ կառավարության 23/02/2017թ. N 172-Ա որոշմամբ սահմանված միջազգային մասնագիտական կազմակերպության կամ ԵԱՏՄ անդամ հանդիսացող երկրներում գրանցված լինելու,  կամ ԱՀԿ նախաորակավորում ունենալու մասին: 
	Այս կապակցությամբ գտնում ենք, որ նշված տեղեկանքը հայտով ներկայացնելու պահանջի պարագայում առկա է գնման տվյալ ընթացակարգի մասնակիցների շրջանակի բացահայտման ռիսկ: 	
Միաժամանակ առաջարկում ենք՝ 
- բացահայտել, թե առկա են արդյոք կարգավորումներ՝ ՊՈԱԿ-ի կողմից նման տեղեկանք տրամադրելու ժամկետների վերաբերյալ՝ բոլոր հնարավոր մասնակիցների համար հավասար պայմաններ ստեղծելու տեսանկյունից.
· հստակեցնել ընդունումը հիմնավորող փաստաթղթում՝ քննարկվող փոփոխության մասով ներկայացված հիմնավորումը (այն է՝ գնահատող հանձնաժողովը ներկայացված մասնակիցների կողմից ներկայացված հայտերը գնահատելիս պետք է հնարավորություն ունենա մասնակցի կողմից առաջարկվող դեղերից ընտրել ՀՀ-ում գրանված կամ չգրանցված, սակայն սույն որոշման Հավելվածի 2.1 և 2.2 կետերի պահանջներին համապատասխանող դեղեր: Նշեմ, որ մասնակցի հետ պայմանագրի կնքման փուլում այս գործընթացի իրականացումը անհնար կլինի, այդ պատճառով Նախագծում կսահմանվի վերոգրյալ պահանջը), նկատի ունենալով, որ գործող կարգավորումների համաձայն՝ հայտերի գնահատման փուլում հանձնաժողովը չունի նման ընտրություն կատարելու հնարավորություն, ավելին՝ դեղերը ներառված են էլեկտրոնային աճուրդների եղանակով իրականացվող գնումների ցանկում, իսկ նշված ընթացակարգը  հիմնվում է բացառապես գների վրա.
· հստակեցնել մասնակիցների կողմից՝  «Դեղերի մասին» օրենքի 21-րդ հոդվածի 8-րդ մասի 17-րդ կետով սահմանված ներմուծման մերժման հիմքերի բացակայության մասին տեղեկատվության ներկայացման ձևաչափը և այդ տեղեկատվությանը ներկայացվող պահանջները:
			
	







1. Ընդունվել է ի գիտություն: Հայտնում եմ, որ «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ին, որպես վերադաս մարմին ՀՀ առողջապահության նախարարության կողմից տրվել է հանձնարարական, որ մասնակցի դիմելու պարագայում վերոնշյալ տեղեկանքները տրամադրվեն առավելագույնս 3 աշխատանքային օրվա ընթացքում: Միևնույն ժամանակ տեղեկանքը ներկայացնելու, ինչպես նաև հայտով ներկայացնելու (հայտերի ներկայացման վերջնաժամկետին նույնպես հնարավոր կլինի ապահովել տեղեկանքի ներկայացումը) պահանջի պարագայում առկա չէ գնման տվյալ ընթացակարգի մասնակիցների շրջանակի բացահայտման ռիսկ, քանի որ գործող իրավական ակտով գործում է նման պահանջ և մինչ օրս մասնակիցների մասնակցության խնդիր չի առաջացել: 	
 	








2.Ընդունվել է, Նախագծում կատարվել են փոփոխություններ և հստակեցումներ հիմնավորման մեջ:


	[bookmark: _Hlk176796481]2. ՀՀ ներքին գործերի նախարարություն 

	15 Օգոստոս 2024

	
	    43/6/139911-24

	Ի պատասխան Ձեր 05.08.2024թ. թիվ ԱԱ/22/22918-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ և առարկություններ չկան։        


	

	[bookmark: _Hlk176796639]3. ՀՀ պաշտպանության նախարարություն

	15 Օգոստոս 2024

	
	ՊՆ/510/8850-2024


	2024 թվականի օգոստոսի 5-ի Ձեր N ԱԱ/22/22918-24 գրության առնչությամբ հայտնում եմ, որ «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք: 

	

	[bookmark: _Hlk176796742]4. Աշխատանքի և սոցիալական հարցերի նախարարություն

	15 Օգոստոս 2024

	
	ԱԺ/ԳԽ-2/25805-2024 

	«Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։

	

	[bookmark: _Hlk176799198]5. Երևանի քաղաքապետարան  
	07 Օգոստոս 2024

	
	04/131620-24

	    Ձեր 05.08.2024 թվականի N ԱԱ/22/22918-2024 գրությամբ ներկայացված «Հայաստանի Հանրապետության կառավարության 2013 թվականի մայիսի 2-ի 
N 502-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ` դիտողություններ և առաջարկություններ չկան:


	

	6. ՀՀ տարածքային կառավարման և ենթակառուցվածքների նախարարություն
	07 Օգոստոս 2024

	
	ԳՍ//25312-2024


	Հայտնում ենք, որ «Հայաստանի Հանրապետության կառավարության 2013 թվականի մայիսի 2-ի N 502-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ  ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի։

	

	7. ՀՀ արդարադատության  նախարարություն 

	16 Սեպտեմբեր 2024

	
	/27.4/36695-2024

	1. Նախագծով նախատեսվում է փոփոխություններ կատարել Հայաստանի Հանրապետության կառավարության 2013 թվականի մայիսի 2-ի «Հայաստանի Հանրապետության պետական բյուջեի և այլ միջոցների հաշվին գնվող դեղերի տեխնիկական բնութագրերի կազմման չափորոշիչները հաստատելու մասին» N 502-Ն որոշման (այսուհետ՝ Որոշում) մեջ:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Որոշման նախաբանում որևէ իրավական ակտի հղում կատարված չէ, ուստի պարզ չէ, թե որ օրենսդրական ակտի դրույթներից է բխում ներկայացված իրավական ակտի ընդունումը, ինչն էլ հնարավորություն չի տալիս լիարժեք գնահատելու նախագծով նախատեսված կարգավորումների իրավաչափությունը: 
Միաժամանակ հարկ է նկատել, որ Որոշմամբ, ինչպես նաև նախագծով առաջարկվող դրույթներով ըստ էության կարգավորվում են Պատվիրատուի կողմից ձեռք բերվող Հայաստանի Հանրապետությունում գրանցված, որոշ դեպքերում նաև չգրանցված դեղերի համար գնման ընթացակարգի հետ կապված հարաբերություններ, մինչդեռ հարկ է նշել, որ գնման ընթացակարգերի հետ կապված հարաբերությունները կարգավորվում են «Գնումների մասին» օրենքով, ինչպես նաև ՀՀ կառավարության 2017 թվականի մայիսի 4-ի թիվ 526-Ն որոշմամբ, ուստի նշված տեսանկյունից ևս պարզ չէ ներկայացված հարաբերությունները առանձին իրավական ակտով կարգավորելու անհրաժեշտությունը, հիմնավորվածությունը և իրավաչափությունը:
Ելնելով վերոգրյալից՝ հայտնում ենք, որ որոշման նախաբանում անհրաժեշտ է հղում կատարել այն օրենսդրական իրավական ակտի համապատասխան դրույթին, որով ՀՀ կառավարությունը լիազորվել է ընդունելու հիշյալ որոշումը, որից հետո միայն համապատասխան փոփոխություններ կատարել նշված Որոշման մեջ:
Այս առումով անհրաժեշտ է նկատի ունենալ նաև ՀՀ վարչապետի 02.11.2020 թվականի թիվ 02/10.3/37766-2021 հանձնարարականի պահանջները, որում մասնավորապես նշվում է հետևյալը. 
«1. Կառավարության և վարչապետի որոշումների նախագծեր մշակելիս և շրջանառելիս առաջին հերթին ստուգել և հավաստիանալ, թե արդյոք Կառավարությունը և վարչապետը լիազորված են ընդունելու նման որոշում, թե՝ ոչ  (առկա է արդյոք համապատասխան լիազորող նորմ):	
	2. Բացառել լիազորող նորմ չունեցող Կառավարության և վարչապետի որոշումների նախագծերի ներկայացումը վարչապետի աշխատակազմ: Այդպիսի նախագծեր ներկայացվելու դեպքում դրանք չեն ընթացքավորվելու:		
	3.  Գույքագրել Ձեր կողմից ղեկավարվող մարմնի գործունեության ոլորտին առնչվող  Կառավարության և վարչապետի որոշումները և նախաձեռնել դրանց իրավական հիմքն ապահովող օրենսդրական փոփոխություններ (իսկ եթե դրանց անհրաժեշտությունը այլևս առկա չէ, ապա այդպիսի որոշումները ուժը կորցրած ճանաչելու մասին որոշում): Ընդ որում, հանձնարարականը ենթակա է կատարման այն հաշվով, որ համապատասխան օրենքները ընդունված լինեն մինչ Ազգային ժողովի 2022 թվականի գարնանային հերթական նստաշրջանի ավարտը:	
	4. Ընդունել ի գիտություն, որ 3-րդ կետով տրված հանձնարարականի վերջնաժամկետից հետո թույլատրելի չեն համարվելու այդ թվում նաև մինչ այժմ ընդունված, սակայն համապատասխան իրավական հիմք չունեցող իրավական ակտերում փոփոխությունների կատարումը:»:
Նույն հանձնարարականում նշվել է նաև, որ «Կառավարությունը և վարչապետը կարող են ընդունել այս կամ այն բովանդակությամբ նորմատիվ որոշումը միայն այն դեպքում, եթե այդպիսի բովանդակությամբ որոշում ընդունելու լիազորություն է վերապահել կա՛մ ուղղակիորեն Սահմանադրությունը, կա՛մ որևէ օրենք:
Հետևաբար, Կառավարությունը և վարչապետը չեն կարող առանց այդպիսի լիազորության ընդունել որևէ նորմատիվ որոշում՝ անկախ այդպիսի որոշման կարևորությունից և հրատապությունից:»:

2. Միևնույն ժամանակ, նախագծի վերաբերյալ հարկ ենք համարում ներկայացնել հետևյալ դիտարկումներն ու առաջարկությունները.

1) Նախագծով նախատեսվում է Որոշման հավելվածի 2.1-ին կետը շարադրել նոր խմբագրությամբ՝ հետևյալ բովանդակությամբ.
«2.1. Պատվիրատուն ձեռք է բերում Հայաստանի Հանրապետությունում գրանցված դեղեր, իսկ «Դեղերի մասին» օրենքի 21-րդ հոդվածի 6-րդ մասի 1-ին, 4-րդ և 7-րդ կետերում նշված դեպքերում` 21-րդ հոդվածի 8-րդ մասի 17-րդ կետով սահմանված ներմուծման մերժման հիմքերի բացակայության դեպքում` նաև չգրանցված դեղեր: Ընդ որում, սույն կետով սահմանված չգրանցված դեղերը պետք է գրանցված լինեն Հայաստանի Հանրապետության կառավարության 2017 թվականի փետրվարի 23-ի ««Դեղերի մասին» Հայաստանի Հանրապետության օրենքով նախատեսված միջազգային մասնագիտական կազմակերպություն սահմանելու մասին» N 172-Ա որոշմամբ սահմանված միջազգային մասնագիտական կազմակերպության կամ ԵԱՏՄ անդամ հանդիսացող երկրներում կամ ունենան Առողջապահության համաշխարհային կազմակերպության նախաորակավորում:».
		Նախագծի 2-րդ կետի 4-րդ ենթակետով նոր խմբագրվող 2.2-րդ կետով նախատեսվում է, որ 
		Սույն հավելվածի 2.1-ին կետով նախատեսված դեղերի համար գնման ընթացակարգի հրավերով նախատեսվում է, որ ընտրված մասնակիցը գնային առաջարկը ներկայացնելու ժամանակ չգրանցված դեղերի համար պարտադիր ներկայացնում է Հայաստանի Հանրապետության առողջապահության նախարարության «Դեղերի և բժշկական տեխնոլոգիաների փորձագիտական կենտրոն» պետական ոչ առևտրային կազմակերպության կողմից տրված հավաստող տեղեկանք՝ Հայաստանի Հանրապետության կառավարության 2017 թվականի փետրվարի 23-ի N 172-Ա որոշմամբ սահմանված միջազգային մասնագիտական կազմակերպության կամ ԵԱՏՄ անդամ հանդիսացող երկրներում գրանցված լինելու,  կամ Առողջապահության համաշխարհային կազմակերպության նախաորակավորում ունենալու մասին, ինչպես նաև տեղեկատվություն` «Դեղերի մասին» օրենքի 21-րդ հոդվածի 8-րդ մասի 17-րդ կետով սահմանված ներմուծման մերժման հիմքերի բացակայության մասին:».
		Այս առումով նախ հարկ է նշել, որ «Դեղերի մասին օրենքի 21-րդ հոդվածի 6-րդ մասի 2-րդ կետի համաձայն՝ ներմուծման հավաստագրի տրամադրման համար դեղի գրանցված լինելը պարտադիր չէ բարեգործական և մարդասիրական ծրագրերի շրջանակներում ներմուծվող դեղերի համար` Հայաստանի Հանրապետության կառավարության որոշմամբ սահմանված միջազգային մասնագիտական կազմակերպության անդամ երկրում գրանցումը կամ Առողջապահության համաշխարհային կազմակերպության նախաորակավորումը հաստատող փաստաթղթի առկայության դեպքում` Լիազոր մարմնի հետ Հայաստանի Հանրապետության կառավարության սահմանած մարդասիրական օգնության կարգով ստացվող դեղերի պատվերի ձևավորման, համաձայնեցման, ստացման, հաշվառման և բաշխման կարգով համաձայնեցնելուց հետո:
		Նույն հոդվածի 8-րդ մասի 19-րդ կետի համաձայն՝ Հայաստանի Հանրապետությունում դեղերի, դեղանյութերի, դեղաբուսական հումքի, հետազոտվող դեղագործական արտադրանքի, այդ թվում՝ զուգահեռ ներմուծվող դեղերի ներմուծման կամ արտահանման հավաստագրի տրամադրումը մերժվում է, եթե բարեգործական և մարդասիրական ծրագրերի շրջանակներում ներմուծվող դեղերի համար բացակայում է Հայաստանի Հանրապետության կառավարության որոշմամբ սահմանված՝ միջազգային մասնագիտական կազմակերպության անդամ երկրում գրանցումը կամ Առողջապահության համաշխարհային կազմակերպության նախաորակավորումը հաստատող փաստաթուղթը:
		Այսպիսով՝ նշված դրույթների բովանդակությունից բխում է, որ Հայաստանի Հանրապետությունում չգրանցված դեղերի ներմուծման համար Հայաստանի Հանրապետության կառավարության որոշմամբ սահմանված՝ միջազգային մասնագիտական կազմակերպության անդամ երկրում գրանցումը կամ Առողջապահության համաշխարհային կազմակերպության նախաորակավորումը հաստատող փաստաթղթի առկայությունը պարտադիր է միայն բարեգործական և մարդասիրական ծրագրերի շրջանակներում ներմուծվող չգրանցված դեղերի համար:
		 Ինչ վերաբերում է նախագծով նոր խմբագրությամբ շարադրվող 2.1-ին և 2.2-րդ կետերով նախատեսված դեպքերին, այն է՝ արտակարգ իրավիճակների կամ դրանց առաջացման վտանգի առկայության դեպքում (Օրենքի 21-րդ հոդվածի 6-րդ մասի 1-ին մաս), Լիազոր մարմնի գրավոր որոշման առկայության դեպքում` պետության կարիքների կամ առանձին հիվանդների համար բժշկական օգնություն և սպասարկում իրականացնելու նպատակով դեղերի ներմուծման դեպքում (Օրենքի 21-րդ հոդվածի 6-րդ մասի 4-րդ մաս) և ռազմական դրության դեպքում (Օրենքի 21-րդ հոդվածի 6-րդ մասի 7-րդ մաս)՝ ապա հարկ է նշել, որ նշված դեպքերում՝ միջազգային մասնագիտական կազմակերպության անդամ երկրում գրանցման կամ Առողջապահության համաշխարհային կազմակերպության նախաորակավորումը հաստատող փաստաթղթի առկայության պահանջի նախատեսումը խնդրահարույց է «Դեղերի մասին» օրենքի տեսանկյունից, քանի որ «Դեղերի մասին» օրենքի 21-րդ հոդվածի 6-րդ մասի 1-ին, 4-րդ և 7-րդ կետերում նշված դեպքերի համար նման պահանջ նախատեսված չէ: 
		«Դեղերի մասին» օրենքի 21-րդ հոդվածի 8-րդ մասի 17-րդ կետի համաձայն՝ նույն հոդվածի 6-րդ մասի 1-ին, 4-րդ և 7-րդ կետերում նշված դեպքերում՝ Հայաստանի Հանրապետությունում դեղերի, դեղանյութերի, դեղաբուսական հումքի, հետազոտվող դեղագործական արտադրանքի, այդ թվում՝ զուգահեռ ներմուծվող դեղերի ներմուծման կամ արտահանման հավաստագրի տրամադրումը մերժվում է, եթե` չգրանցված դեղերն ունեն գրանցված համարժեքներ և գրանցման հավաստագրի իրավատիրոջ գրավոր հավաստմամբ ներմուծվում են Հայաստանի Հանրապետություն կամ արտադրվում են Հայաստանի Հանրապետությունում բավարար քանակով, կամ ներմուծվող դեղերի գրանցումը կասեցվել է կամ մերժվել է կամ ճանաչվել ուժը կորցրած, կամ դրանք ներկրվում են Հայաստանի Հանրապետության կառավարության որոշմամբ սահմանված միջազգային մասնագիտական կազմակերպության կամ ԵԱՏՄ անդամ չհանդիսացող երկրներից, կամ դրանց վերաբերյալ առկա են օտարերկրյա, միջազգային մասնագիտական կառույցների և այլ երկրների դեղերի ոլորտը կարգավորող իրավասու մարմինների հիմնավորված ու հավաստի բացասական տվյալներ, կամ դրանք ընդգրկված չեն արտակարգ իրավիճակի կամ ռազմական դրության ժամանակ Լիազոր մարմնի հաստատած ցանկում:
		Այսպիսով՝ «Դեղերի մասին» օրենքը սպառիչ կերպով սահմանում է դեղերի ներմուծման կամ արտահանման հավաստագրի տրամադրման մերժման բոլոր հիմքերը, ուստի Հայաստանի Հանրապետության կառավարության որոշմամբ չեն կարող սահմանվել Օրենքով չնախատեսված՝ այլ մերժման հիմքեր՝ նկատի ունենալով նաև ՀՀ Սահմանադրությամբ ամրագրված համաչափության և որոշակիության սկզբունքները:

		Միաժամանակ, նախագծով խմբագրվող 2.2-րդ կետով նախատեսված՝ ընտրված մասնակցի կողմից գնային առաջարկ ներկայացնելու ժամանակ համապատասխան տեղեկանք ներկայացնելու պահանջի կապակցությամբ հարկ ենք համարում անդրադառնալ «Գնումների մասին» օրենքի 30-րդ հոդվածի պահանջներին, որոնց համաձայն՝ մասնակիցը հայտը ներկայացնում է հրավերով սահմանված կարգով: Հայտը ներառում է մասնակցի հաստատած`
1) հրավերի պահանջներին իր տվյալների համապատասխանության մասին հայտարարությունը.
2) գնային առաջարկը.
3) ոչ գնային առաջարկը (տեխնիկական առաջարկ կամ տեխնիկական բնութագիր), եթե հրավերով նախատեսված է.
4) հրավերով նախատեսված այլ փաստաթղթեր (տեղեկություններ):
		Այսպիսով՝ նշված հոդվածից պարզ է դառնում, որ գնային առաջարկը ներկայացվում է մասնակցի կողմից՝ հայտը ներկայացնելու ժամանակ, այլ ոչ՝ ընտրված մասնակցի կողմից: 
		Բացի այդ, «Գնումների մասին» օրենքով, ինչպես նաև ՀՀ կառավարության 2017 թվականի մայիսի 4-ի թիվ 526-Ն որոշմամբ հստակ կարգավորվում են գնման հրավերի պահանջների հետ կապված հարաբերությունները: 
		Ելնելով վերոգրյալից՝ հիշյալ կարգավորումը ևս վերանայման կարիք ունի:

2) Միաժամանակ, Նախագծով նախատեսվում է Որոշման ամբողջ տեքստում «Հայաստանի Հանրապետության պետական բյուջեի և այլ միջոցների հաշվին գնվող» բառերը փոխարինել «Պատվիրատուների կողմից ձեռք բերվող» բառերով՝ «Պատվիրատու» դիտարկելով «Գնումների մասին» օրենքի 2-րդ հոդվածի 1-ին մասի 1-ին կետով նախատեսված բոլոր սուբյեկտներին:
Նախագծով նախատեսված փոփոխության արդյունքում ստացվում է, որ ի տարբերություն գործող կարգավորումների, համաձայն որի՝ չգրանցված դեղեր իրավունք ունեն ձեռք բերելու Հայաստանի Հանրապետության առողջապահության նախարարությունը, Հայաստանի Հանրապետության պաշտպանության նախարարությունը, Հայաստանի Հանրապետության արտակարգ իրավիճակների նախարարությունը, Հայաստանի Հանրապետության ներքին գործերի նախարարությունը, Հայաստանի Հանրապետության առողջապահության նախարարության «Պրոֆ. Յոլյանի անվան արյունաբանական կենտրոն» ՓԲԸ-ն և Հայաստանի Հանրապետության առողջապահության նախարարության «Վ. Ա. Ֆանարջյանի անվան ուռուցքաբանության ազգային կենտրոն» ՓԲԸ-ն` հակաուռուցքային դեղերի մասով, ներկայացված Նախագծով այդ հնարավորությունը տրվում է բոլոր պատվիրատուներին:
Այս առումով հարկ ենք համարում անդրադառնալ նոր խմբագրությամբ շարադրվող 2.1-ին կետում նշված՝ «Դեղերի մասին» օրենքի 21-րդ հոդվածի 6-րդ մասի 1-ին, 4-րդ և 7-րդ կետերին, ամրագրելով, որ տվյալ դեպքում խոսքը արտակարգ իրավիճակների կամ դրանց առաջացման վտանգի առկայության դեպքում՝ տվյալ արտակարգ իրավիճակով պայմանավորված՝ Լիազոր մարմնի հաստատած ցանկի դեղերի, Լիազոր մարմնի գրավոր որոշման առկայության դեպքում` պետության կարիքների կամ առանձին հիվանդների համար բժշկական օգնություն և սպասարկում իրականացնելու նպատակով դեղերի ներմուծման և ռազմական դրության դեպքում՝ Լիազոր մարմնի հաստատած ցանկի դեղերի (չգրանցված) ձեռքբերման մասին է, ինչից ենթադրվում է, որ նշված դեպքերում որպես պատվիրատու կարող են հանդես գալ համապատասխան ոլորտի քաղաքականություն մշակող պետական կառավարման համակարգի մարմինները կամ համապատասխան ենթակա մարմինները, ուստի պարզ չէ և լրացուցիչ հիմնավորման կարիք ունի «Գնումների մասին» օրենքի 2-րդ հոդվածի 1-ին մասի 1-ին կետով նախատեսված բոլոր սուբյեկտներին՝ որպես պատվիրատու դիտարկելու հարցը:

3) Նախագծում անհրաժեշտ է նշել Հայաստանի Հանրապետության կառավարության 2017 թվականի փետրվարի 23-ի N 172-Ա որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների պահանջները:

[bookmark: _Hlk178348414]4) Նախագծի 2-րդ կետի 2-րդ ենթակետում «1-ին կետի 1-ին ենթակետով» բառերն անհրաժեշտ է փոխարինել «1-ին մասի 1-ին կետով» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջները, որոնց համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	



1. Ընդունվել է:
Նախագծով ՀՀ կառավարության 2013 թվականի մայիսի 2-ի N 502-Ն որոշման նախաբանում հղում է կատարվել «Գնումների մասին» օրենքի 5-րդ հոդվածի 1-ին մասի 6-րդ կետին` հաշվի առնելով այն հանգամանքը, որ սույն Կառավարության որոշմամբ սահմանված են գնումների մասին ՀՀ օրենսդրությամբ սահմանված պատվիրատուների կողմից դեղերի գնման առանձնահատկությունները:




























































2. Չի ընդունվել:
Ինչպես իրավացի նշվել է Ձեր կողմից,  «Դեղերի մասին» օրենքի 21-րդ հոդվածի 8-րդ մասում սպառիչ կերպով սահմանված են դեղերի ներմուծման կամ արտահանման հավաստագրի տրամադրման մերժման բոլոր հիմքերը, և 17-րդ կետի համաձայն դրանք են` սույն հոդվածի 6-րդ մասի 1-ին, 4-րդ և 7-րդ կետերում նշված դեպքերում չգրանցված դեղերն ունեն գրանցված համարժեքներ և գրանցման հավաստագրի իրավատիրոջ գրավոր հավաստմամբ ներմուծվում են Հայաստանի Հանրապետություն կամ արտադրվում են Հայաստանի Հանրապետությունում բավարար քանակով, կամ .... դրանք ներկրվում են ՀՀ կառավարության որոշմամբ սահմանված միջազգային մասնագիտական կազմակերպության կամ ԵԱՏՄ անդամ չհանդիսացող երկրներից ... կամ դրանք ընդգրկված չեն արտակարգ իրավիճակի կամ ռազմական դրության ժամանակ Լիազոր մարմնի հաստատած ցանկում:          
      Սակայն սույն Կառավարության որոշմամբ ոչ թե սահմանվում են Օրենքից տարբերվող դեղերի ներմուծման մերժման այլ հիմքեր, այլ սույն որոշմամբ  կարգավորում են պատվիրատուների կողմից դեղերի գնման առանձնահատկությունները, որոնց շարքում բացի օրենքով սահմանված ներմուծմումը բացառող տեղեկատվությունից, սահմանվել են նաև այլ պահանջներ: Ասյպես, սույն Կառավարության որոշմամբ   սահմանված չգրանցված դեղերի գնման առանձնահատկությունների շրջանակում` որպես գնման ընթացակարգում մասնակցի կողմից ներկայացնելու պահանջվող փաստաթղթեր, սահմանվել են բացի «Դեղերի մասին» օրենքի 21-րդ հոդվածի 8-րդ մասի 17-րդ կետով սահմանված ներմուծման մերժման հիմքերի բացակայության մասին տեղեկատվությունից, նաև` ՀՀ կառավարության 2017 թվականի փետրվարի 23-ի N 172-Ա որոշմամբ սահմանված միջազգային մասնագիտական կազմակերպության կամ ԵԱՏՄ անդամ հանդիսացող երկրներում գրանցված լինելու,  կամ Առողջապահության համաշխարհային կազմակերպության նախաորակավորում ունենալու մասին տեղեկանքը ներկայացնելու պահանջ: 
Ուստի սույն նախագծով սահմանված վերոնշյալ պահանջները հանդիսանում են չգրանցված դեղերի գնումների շրջանակում դրանց ձեռքբերմանը ներկայցվող չափանիշներ, և որևէ կերպ չեն հանդիսանում դեղերի ներմուծման կամ արտահանման հավաստագրի տրամադրման մերժման օրենքով չսահմանված հիմքեր: 







































3. Ընդունվել է:
Նախագծով խմբագրվող 2.2-րդ կետի դրույթները մասնակցի մասով խմբագրվել են և համապատասխանեցվել «Գնումների մասին» օրենքի 2-րդ հոդվածի 1-ին մասի 5-րդ կետի և 30-րդ հոդվածի դրույթներին:



















   4. Ընդունվել է ի գիտություն: 
[bookmark: _Hlk178605491]Նախագծում սույն կարգավորումները նախատեսվել են, քանի որ ներկայումս գնման ընթացակարգերը իրականացնելիս Հայաստանի Հանրապետության կառավարության 2013 թվականի մայիսի 2-ի N 502-Ն որոշմամբ սահմանափակված է ՀՀ-ում պետական գրանցում չունեցող դեղերի մասնակցությունը պետական գնումներին: Վերոնշյալ որոշման համաձայն, Հայաստանի Հանրապետության պետական բյուջեի և այլ միջոցների հաշվին, ռազմական կամ արտակարգ դրության ժամանակ թույլատրվում է ձեռք բերել Հայաստանի Հանրապետության առողջապահության նախարարության թույլտվության հիման վրա ներմուծված չգրանցված դեղեր` ներմուծման հավաստագրի առկայության դեպքում, (Հայաստանի Հանրապետության կառավարության 2019 թվականի փետրվարի 28-ի N 202-Ն որոշմամբ հաստատված կարգին համաձայն): Նշենք, որ ներկայումս կապված այլ երկրներում արտակարգ և ռազմական դրություններով (Ռուսաստան-Ուկրաինա), խնդիր է առաջացել որոշ դեղերի ՀՀ-ում գրանցման կամ ՀՀ-ում գրանված տարբերակի ներմուծման հետ: 








5. Ընդունվել է:





6. Ընդունվել է:



